TEXTO 10: cantar de mio Cid’

391 Soltaron las Riendas, piessan de andar;
Gerca viene el plazo por el Revno quitar.
Vino myo Cid iazer a Spinaz de Can.
Otro dia mafiana pienssa de caualgar.
395 Grandes yentes sele acoien essa noch de todas partes.
Yxiendos ua de tierra el Campeador leal,
De siniestro Sant Esteuan, vna buena ¢ipdad,
De diestro a lilon las torres, que moros las han;
Passo por Alcobiella que de Castiella fines ya;
400 La calgada de Quinea vua la tras passar,
Sobre Nauas de Palos el Duero ua pasar,
Ala Figeruela myo Cid yua posar.
Vanssele acogiendo yentes de todas partes.
Y se echaua myo Cid despues que fue ¢enado,
405  Vn suenol priso dulge, tan bien se adurmjo.
El angel Gabriel a el vino en suefio:
wCaualgad, Cid, el buen Campeador, ca nunqua
En tan buen punto caualgo varon;
Mientra que visquieredes bien se fara lo ton

410 Quando desperto el Cid, la cara se santigo;
Sinaua la cara, a Dios se acomendo,

Mucho era pagado del suefio que a sofiado.
Otro dia mafiana pienssan de caualgar;

Es dia a de plazo, sepades que non mas.

! sacado de R. Menéndez Pidal, Cantar, vol. lll, pags. 921-922 (se trata de la edicién paleografica).



